
SARRERA
Munduko edozein eskolatan, Matematika landu, ikasi eta irakasten da. Matematika kontzeptua gaur egungo hezkuntza-sistema guztietan aipatzen da; are gehiago, denboran atzera eginez gero, esan dezakegu azken 4.000 urteetan horrela izan dela. Hala ere, nahiz eta urteak eta urteak ibili Matematika irakasten, eduki eta metodologia bertsuak erabili izan dira beti. Matematika “ospe txarreko” ikasgaia edo gaitasuna da ikasleentzat, eta guztiz beharrezkoa hezkuntzarako (hori sarritan entzuten dugu etxean zein eskolan); baina aspergarria eta neketsua, ikasi bitartean. Eta erregeletak erabiltzeak (“koloretako zenbakiak”) zama hori arintzen lagunduko digu.
Erregeletak erabiltzea oso lagungarria izan daiteke gaitasun matematikoaren irakaskuntzan lantzen diren hainbat eduki ulerterrazagoak izan daitezen. Normalean, zenbakiak eta haien artean ezartzen diren hainbat erlazio era abstraktuan lantzen dira. Bada, erregeletek sinbolo abstraktu horiek ukitzeko eta manipulatzeko aukera emango digute. Horrek ez du esan nahi erregeletak ikasgelan erabili ezean ez dagoela zenbakikuntza, kalkulua eta estatistika irakatsi edo ikasterik. Baina, hainbat adituren liburu eta hitzak irakurri eta entzunda, uste dugu erregeletak guztiz baliagarriak izan daitezkeela Matematikaren irakaskuntza/ikaskuntza esanguratsuagoa, atseginagoa eta ulergarriagoa izan dadin. Erregeletak erabilita, zenbakiak ikus, uki, konpara eta deskonposa daitezke, eta horren adibide batzuk ezagutzera ematea da gure lanaren helburua. Erregeletak ikasgelan erabil daitekeen baliabide ludiko-manipulagarrietako bat baino ez da; beste batzuk ere erabili beharko genituzke: abakoa, tamgrama, geoplanoa, neurtzeko tresnak… 
Lan honetan, erregeletekin lan egiteko jarduera gutxi batzuk baino ez ditugu aurkeztuko. Eguneroko erabilerak ekarriko du nork bere materiala eta jarduerak sortzea.
Bukatzeko, ohar bat egin nahi dugu: jarraian proposatzen diren jarduerak Lehen Hezkuntzako ikasleei zuzenduak dira. Izan ere, gure ikastetxeetan oso barneratuta daukagu Haur Hezkuntzan baliabide ludiko-manipulagarriak erabiltzeko beharra. Baina Lehen Hezkuntzan zein Derrigorrezko Bigarren Hezkuntzan baliabide ludiko guztiak desagertzen joan behar dutelako uste 
okerra izaten da bazterretan, Matematikaren irakaskuntzak formaltasuna eta seriotasuna eskatzen duelakoan. 
Erregeletekin lan egiteko proposamen honek sinesmen hori kolokan jarri nahi du. Baliabide ludiko-manipulagarriak erabiltzeak ez dio seriotasunik kentzen Matematikari; are gehiago, ulergarriagoa eta dibertigarriagoa egiten laguntzen du. Ikasleak adinean aurrera joan ahala lantzen diren edukiak modu esanguratsuagoan lantzeko baliagarriak izan daitezkeen baliabideak erabiltzeko hautua egin beharko genuke.
Horixe da gure asmoa, behinik behin. 

“KOLORETAKO ZENBAKIAK” edo ERREGELETAK

“Koloretako zenbakiak” edo erregeletak George Cuisenaire (Quaregnon, 1891- Thuin, 1975) irakasle musikari belgikarrak asmatu zituen XX. mendearen erdialdean.

Musika-eskolak emateko asmatu bazituen ere, ikasleekin erabili ahala, ohartu zen kalkulu matematikoa lantzeko oso baliabide aproposa izan zitekeela, eta lan horretan aritu zen. 1952. urtean, Koloretako zenbakiak liburua argitaratu zuen; ordurako, erregeletek ikas-irakaskuntzan izan zezaketen erabilpen didaktikoaren ideia hedatzen hasia zen Europan zehar.

1953. urtean, Cuisenairek Caleb Gattegno matematikaria (Alexandria, 1911- Paris, 1988) ezagutu zuen Londresko Unibertsitatean. Gattegnok erregeleten erabilpen berriak proposatu zituen; aljebra lantzeko, hain zuzen ere. Aldi berean, erregeleten efikazia mundu osoan zehar hedatu zen hainbat psikologo, pedagogo eta matematikariren onespenarekin; besteak beste, Piaget, Goutard, Choquet, Papy… 

1988. urtean, Gattegno Parisen hil zen. Ordurako, erregeletak munduan zehar ezagutzen eta erabiltzen ziren. Cuisenairek erregeletak sortzean proposatutako erabilpenaz gain, beste arlo askotan ere erabili izan dira; pedagogian, fisikan, matematikan, psikologian, musikan eta hizkuntzen ikas-irakaskuntzan, besteak beste.

ZER DIRA?

Erregeletak egurrezko (edo plastikozko) oinarri karratuko prismak dira. Hamar dira, bakoitza tamaina eta kolore jakin batekoa. Koloreen aukeraketa ez da arbitrarioa, koloreak familiaka antolatuta baitaude.

	KOLOREA
	LABURDURA
	BALIOA

	Zuria
	(z)
	n

	Gorria
	(g)
	n + 1 = 2

	Berde argia
	(b)
	n + 2 = 3

	Arrosa
	(a)
	n + 3 = 4

	Horia
	(h)
	n + 4 = 5

	Berde iluna
	(B)
	n + 5 = 6

	Beltza
	(Btz)
	n + 6 = 7

	Marroia
	(m)
	n + 7 = 8

	Urdina
	(u)
	n + 8 = 9

	Laranja
	(l)
	n + 9 = 10


Zuria oinarrizko erregeleta da; alde bakoitzak 1 cm neurtzen du. Zuria kolore guztien baieztapena da; hori dela eta, beste erregeleta guztiak “n” aldiz hartzen dute zuria. 
Beltzak koloreen ezeztapena adierazten du, hau da, ez dago bere baitan beltza hartzen duen beste erregeletarik.

Erregeleta zuriak eta erregeleta beltzak alde batera utzita, hiru familia osatzen dituzte erregeletek:
1. Gorriak, arrosak eta marroiak familia bat osatzen dute.

2. Berde argiak, berde ilunak eta urdinak  familia bat osatzen dute.

3. Horiak eta laranjak  familia bat osatzen dute.

Egurrezko erregeletetan ez dira zenbakiak agertzen; plastikozkoetan, berriz, bai. Guk zenbakirik gabeko erregeletak erabiliko ditugu gure proposamenean, eta erregeleta bakoitzaren tamainari eta koloreari erreparatuta identifikatuko ditugu.

Badira beste kolore batzuk dituzten erregeletak;  María Antonía Canals irakasleak (Bartzelona, 1930-     ) proposatzen dituenak, hain zuzen ere. Tamainaren eta koloreen arteko erlazioak ezartzeko, lagungarriagoak omen dira. Proposamen horretan, oinarrizko erregeletak (n) egurraren kolore naturala du, eta, horrez gain, arrosa (n + 1), urdina (n + 2), gorria (n + 3), berdea (n + 4), lila (n + 5), horia (n + 6), marroia (n + 7), urdin iluna (n + 8) eta marroi iluna (n + 9) erabiltzen ditu.

Cuisenaireren erregeletak  aurki daitezke errazen merkatuan; hori dela eta, guk horiexek erabiliko ditugu.

NOIZ ETA NOLA ERABILI
Sarritan pentsatu izan da erregeletak Haur Hezkuntzan erabili ez badira ez dagoela Lehen Hezkuntzan erabiltzerik, berandu delako edo. Ez dago adinik, ez erregeletak erabiltzen hasteko, ezta erabiltzeari uzteko ere: ikasleek eduki matematikoak barneratzeak (edo ez) erakutsiko du erregeletak alde batera uzteko unea den ala ez.

Jarraian,  lan hau burutzeko erabili diren zenbait irizpide ematen dira:

· Ikasleak modu aktiboan hurbilduko dira lantzen diren kontzeptu matematikoetara; baieztapenak alde batera utziko dira. Irakaslearen lana galdera egokiak egitea izango da; ikasleen lana aurkitze-, baieztatze- eta ondorioztatze-prozesua aurrera eramatea izango da.

· Posible den heinean, ikasleek berek zuzentzeko moduko jarduerak eta ariketak proposatuko ditu irakasleak.

· Ondorio matematiko egokiak atera ondoren, erregeletak alde batera utzi, eta hizkuntza matematikoa erabiliz landuko dira edukiak.

· Erregeletekin aritzean, ikasleek ez dute aztertu behar nola egiten den matematika,  zergatik egiten den baizik. Horixe da helburua.

· Ez da eduki berririk landuko, harik eta lantzen ari den edukia ondo barneratua egon arte. Ez da presarik izan behar.

HAS GAITEZEN LANEAN

1. GAIA: ERREGELETA BAKOITZAREN BALIOA MEMORIZATZEN

Jarraian proposatzen diren jarduerak baliagarriak izango dira materiala ezagutzeko eta, aldi berean, zenbaki kontzeptua eta beronen konposizio-deskonposizioa ulertzeko.

1.1. Irakasleak erregeleten kutxa ikasgelaren erdian jarriko du.  Ikasleei erregeletekin modu librean aritzea proposatuko die, eta zenbait galdera egingo dizkie: berdinak al dira erregeleta guztiak?; zertan dira desberdinak?...

Gero, irakasleak erregeletak kolorearen arabera multzokatzeko eskatuko du.

Ondoren, erregeleten eskailera osa dezaten aginduko du,  txikienetik handienera, eta  1. fitxa margotuko dute. 

[image: image3.png]i) ERREGELETAK 1.fitxa Trikitik Handira.odg - OpenOffice Draw

Fibategio Editatu Ikusi Teetatu Formetus Tresnak Aldatu Leihoa Laguntza

Orrialdeak

x

()15 | Ateeko plancak - aqua (Program Fkes (x86NOpenoffce sharelgallerybwwn-backiquasps)

& Buletsk
& Disgramak

B Emegelsk

8 Eskols ets unibert:
& Enckoorris

& Finantzsk <

< D

6583 2L R A2t 3 A5 678910 Al A2 B A D5 A6 AT A8 19 W A B B A B W A B B W F R B R BT

T3

1413121

BT

;

1 [

()71} Diseinua { Kontrolak / Kota-lerroak ‘ il

i





                                                               (1. fitxa)
1.2. Irakasleak erregeleta bat (edozein) erakutsi ondoren, galdetuko du zein den aurrekoa eta ondorengoa.

Bi erregeleta (edozein) erakutsita, zeinek duen balio txikiagoa edo handiagoa galdetuko du. Une horretan txikiago (<), handiago (>)  eta berdin (=) ikurrak azalduko ditu irakasleak; horretarako, 2. fitxa baliatuko du.
[image: image29.emf] 


                                                                                           (2. fitxa)
1.3. Beste saio baten,  elkarren segidako balioa duten lau erregeleta hartuko ditu irakasleak. Tarteko bat kendu, eta galdetuko du zenbateko balioa duen falta den erregeletak.

1.4. Ikasleek ematen zaion balioarekin erlazionatuko dute erregeleta bakoitza, eta dagokion kolorearekin margotuko dute. Erregeleta bakoitzaren ondoan, zenbat erregeleta zuriz osatuta dagoen agertuko da. Jarraian, erregeleta bakoitzaren gainean, zenbateko balioa duen idatziko dute. Zenbakiaren zifra eta izena idatzi beharko dituzte.           (3. fitxa ). 

                                (3. fitxa)

2. GAIA: ZENBAKIAK KONPOSATZEN ETA DESKONPOSATZEN (harresiak eraikitzen).

2.1.  Irakasleak erregeleta-harresiak eraikitzeko agindua emango du. Horretarako, ikasleek erregeleta bakarra izango dute oinarritzat, eta beste bi erregeleta bakarrik erabili ahal izango dituzte. Lehenengo eta behin, erregeleta handienarekin (laranja) egingo dute. Egindako harresia fitxa baten margotuko dute, eta, erregeleta bakoitzaren beheko aldean, dagokion balioa idatziko dute. Bukatzeko, batuketaren ikurra idatziko dute (10 = 9 + 1= 8 + 2 = 7 + 3 = 6 + 4 = 5 + 5).   (ikus 4. fitxa).

Gero, beste fitxa bat emango die irakasleak, baina oraingo honetan erregeleta bakoitzaren gaineko aldean dagokion laburdura agertuko da            (l = u + z = m + g= Btz + b = B + l = h + h).  (4. fitxa)  

                                                                           (4. fitxa)
Une honetan, batuketaren trukatze-propietatea aipatuko du irakasleak, hau da, 9 + 1 zein 1 + 9 = 10. Emaitza bera da. Erregeletak oso aproposak dira trukatze-propietateak zer esan nahi duen adierazteko, erregeleta bakarra dagoelako balio bakoitza adierazteko.

 Adibidez, urdina (9) + zuria (1) edo zuria (1) + urdina (9) beti izango du erregeleta laranjaren (10)  balioa.
2.2. Erregeleta guztiekin gauza bera egiteko aginduko die irakasleak, eta ikasleak buruz ikasten joango dira. Horretarako, egunero 5-10 minutu erabiliko du gelan (5. fitxa). Fitxa hau egiteko,  ezinbestekoa da batugai minimoen zerrenda buruz jakitea. Sarritan erabiliko dugun fitxa izanda, plastiko baten sartu, eta ikasle bakoitzak eskura izango du beti.

                                                                                        (5. fitxa)
2.3. Ikasleek, bikoteka jarrita eta erregeleta handienetik hasita, deskonposatzeko beste hainbat modu pentsatu eta marraztuko dute, baina, oraingo honetan, irakasleak esango du nahi beste erregeleta erabili ahal dutela. Geroago, dagokion batuketa idatziko dute taldeka banatu zaien orri zuri batean. Amaitzeko, amankomunean jarriko dute egindakoa, eta lortutako konbinazioak paper handi baten marraztuko dituzte. Egindako horma-irudia pasabidean jarriko dute. 
2.4. Irakasleak azalduko du kenketak adierazteko aukera ere badagoela (batuketekin egindako jardueran bezala), eta, erregeleta handienetik hasita, fitxa bat osatzeko eskatuko die ikasleei. (6. fitxa). 

                  (6. fitxa)

2.5. Erregeleten kutxa aterako du irakasleak, eta 11tik gorako zenbakiak osatzeko eskatuko die ikasleei; 21, 31, 41, … zenbakiak osatzen dituztenean zer gertatzen den azalduko dute. Konturatuko dira erregeleta laranjen kopurua aldatzen dela soilik. Zenbaki horien izena ikasteko, fitxa beteko dute. Zenbaki horiei, bi zifraz osatuta dauden zenbakiei, 2. mailako zenbakiak edo hamarrekoak esaten zaiela azalduko du irakasleak, eta,  10 erregeleta laranjak 100 zenbakia osatzen dutela; 3. mailako zenbakiak edo ehunekoak, hain zuzen ere. (7. fitxa).

(7. fitxa)

2.6. Irakasleak zenbait saio emango du  zenbakiak konposatzen eta deskonposatzen. Horretarako, eguneroko jardueretan edo ikasliburuan agertzen diren hainbat egoeraz baliatuko da. Erregeletak baliabide lagungarri gisa erabiliko dituzte ikasleek. 

2.7. Irakasleak batugai minimoen beste zerrenda bat osatzeko eskatuko die, baina oraingo honetan hamarrekoak eta ehunekoak agertuko dira.     (8. fitxa).

(8. fitxa)
3. GAIA : OINARRIZKO LAU ERAGIKETEKIN KALKULUAK EGITEN

Eskolan matematika-gaitasuna lantzen dugunean, zenbakikuntza eta eragiketen eduki multzoa lantzeari ematen diogu denbora gehien.

Zenbakikuntza aurreko jardueretan jorratu dugu; 3. gai honetan, eragiketen kalkuluari ekingo diogu.

Matematikaren didaktika-arloko adituek (A. Alsina, J. A. Fernández Bravo…) bat egiten dute baieztapen honekin: eskolan ez dugu kalkulua irakasten; kalkuluak egiteko algoritmoak egiten irakasten dugu. 

Algoritmoa da: problema bat ebazteko eman behar diren urratsen deskribapen formala. Denok ikasi dugu batuketa, kenketa, biderketa edo zatiketa egiteko algoritmo jakin bat (eta milaka aldiz errepikatu ere). 

Eta gure eguneroko bizitzan zer eragiketa egin behar dugun daturen bat kalkulatu behar dugunean (% 30eko deskontua bidaia aldez aurretik erosiz gero, afaria ordaintzeko zenbat diru jarri behar dugun gutako bakoitzak, fruta-dendan zer eros dezakegun 20 euro badugu diru-zorroan…), gai izan beharko genuke arin eta arkatzik eta paperik gabe kalkulatzeko. Eta ez gara. Kalkuluak egitean zifra asko dituzten zenbakiak tartean daudenean, denok erabiltzen dugu kalkulagailua, gaur egun sakelako telefonoan eskura dugu eta.

Alsinaren hitzetan, eragiketak egiten modu egokian irakasteko, eragiketen hiru arlo hauek landu behar dira:  arlo logikoa (ulermena), arlo mekanikoa (teknikak edota algoritmoak) eta arlo praktikoa (eguneroko bizitzarako erabilpena).

Gai honen helburua hau da: erregeletak eta buru-kalkuluan lagungarri  diren zenbait teknika erabiliz oinarrizko lau eragiketak noiz, nola eta zertarako erabil daitezkeen azaltzea eta ikastea. 

2.8. BATUKETAK
2.8.1. Batugai minimoen fitxa (5. fitxa) hartu, eta arbelera begiratzeko esango die irakasleak ikasleei. Gero, “10 zenbakiaren bila” jolasa egingo dutela azaldu ondoren, zenbakiak idatziko ditu arbelean, eta ikasleek banan-banan osatuko dute 9. fitxa, jarraian agertzen den ereduan bezala. Nahi duenak eraman dezake 5. fitxa arbelera, baina helburua fitxarik gabe egitea da (9.fitxa).

5 + 5 + 4 + 6 + 7 + 3 + 8 + 2 =

10 +    10     +    10   +  10   = 40

2.8.2. Zenbaki bikien batuketak egiten ikasteko, jolas hau erabil daiteke:  zotz egin behar duten bakoitzean, “PLON, bi, lau, sei, zortzi, hamar, hamabi, hamalau, hamasei…” formula erabiliko dute. 


	  1 + 1 = 2

  2 + 2 = 4

  3 + 3 = 6

  4 + 4 = 8

  5 + 5 = 10

  6 + 6 = 12

  7 + 7 = 14

  8 + 8 = 16

  9 + 9 = 18

10 + 10 = 20


3.1.3. Irakasleak esango die erloju bat egingo dutela bosnaka zenbatzen ikasteko. Horretarako, erregeleten kutxatik erregeleta horiak aterako ditu, eta talde bakoitzari 12 erregeleta hori emango dizkio. Erregeletak, kartoi mehea eta margoak erabilita osatuko dute fitxa   (10. fitxa).

(10. fitxa)
2.8.3. Hamarnaka zenbatzen trebatzeko, hainbat egoera eta galdera planteatuko ditu irakasleak: zenbat atzamar ditugu gure taldeko ikaskideok?; eta mailaka zenbatzen baditugu?; eta ziklo osoan?; eta Lehen Hezkuntza osoan?; eta Haur Hezkuntzan?;  eta ikastetxe osoan?; eta atzamarrak eta behatzak zenbatzen baditugu?

  Emaitzak taldeka kalkulatu ondoren, kartoi mehe handi baten marraztu eta idatziko dituzte.

  Irakasleak erregeleten kutxa hartuko du, eta banatu egingo ditu erregeletak. Ondoren, ikasleek 11. fitxa beteko dute.
(11.(11. fitxa)

2.8.4. Irakasleak hainbat batuketa idatziko ditu arbelean, bertikalean zein horizontalean. Bi zifrako batuketak (bai bururakorik gabeak, bai bururakoa dutenak) kalkulatzeko, erregeletak erabiliko dituzte ikasleek. 

Gero, erregeletarik gabe kalkulatuko dute emaitza. Behar beste  aldiz errepikatuta,  fitxa osatuko dute. (12. fitxa).

                                                                           (12. fitxa)
2.8.5. Beste saio batean, hiru zifrako zenbakiak agertuko dira irakasleak proposatzen dituen batuketetan. Horiek lantzeko, beste baliabide manipulagarri bat aurkeztuko du irakasleak: bloke-base anitzak. (Ikasmaterialak saltzen diren dendetan lor daitezke bloke-base anitzak).
            Baliabide horretan, 10 aldiz 10 erregeletari plaka laranja deitzen zaio, eta ehunekoak irudikatzeko erabiltzen da. 10 plaka laranjak (elkarren gainean jarrita) kubo laranja bat osatzen dute, eta milakoak irudikatzeko erabiltzen dira. Ikasgelan kubo laranja bat izango dugu erakusgai, baina, eragiketak egiteko, fitxa berezi bat erabiliko da (13. fitxa).

((13(13. fitxa)

2.8.6. Kalkulagailuarekin egingo dira 9.999tik gorako zenbakien eragiketak.
2.9. KENKETAK

2.9.1. Kenketak 6. fitxan aipatu dira dagoeneko konposizioa-deskonposizioa lantzean. 
[image: image11.jpg]



Orain, kenketaren kontzeptua azalduko du irakasleak: lehenengo eta behin, erregeletak erabiliz; gero, horren adierazpen matematikoa idatziko du arbelean. 
Adibidez:  10 (kenkizuna) –​​ 2 (kentzailea) = 8 (kendura)
                        8 (kendura) + 2 (kentzailea) = 10 (kenkizuna)

                Gero, 14. fitxa beteko dute ikasleek.

 (14. fitxa)
2.9.2. Bi zifrako zenbakien arteko kenketak egiteko, kentzailea adierazten duten erregeletak kenkizuna adierazten dutenen gainean jarriko ditu irakasleak, eta azalduko du estali gabe gelditzen den erregeletaren balioak kendura edo emaitza adierazten duela. 
Jarduera hau erabiliko du irakasleak zenbakien deskonposizioaren kontzeptua gogora ekartzeko.

23 – 11 = 12


23 = 20 + 3






11 = 10 + 1






12 = 10 + 2

Prozedura azaldu ondoren, 15. fitxa egingo dute ikasleek.

(15. fitxa)
2.9.3. Irakasleak aurreko jardueran erabilitako prozedura bera erabiliko du bi zifrako kenketak bururakoekin nola kalkulatu azaltzeko.

12 – 7 = 5 


2.9.4. Beste saio baten, irakasleak azalduko du nola kalkulatu 3 zifrako kenketak. Horretarako, zenbakiak deskonposatuko ditu lehen-lehenik: ehunekoak, hamarrekoak eta unitateak. Bigarrenik, ehunekoen, hamarrekoen eta unitateen kenketak egingo ditu. Azkenik, zenbakiak batu edo kenduko ditu emaitza kalkulatzeko.

137 = 100 + 30 + 7


243 = 200 + 40 + 3

  19 =            10 + 9


  92 =           90 + 2

118 =  100 + 20 – 2 


151 = 200 – 50 + 1 

2.9.5. Irakasleak  bururakoak  dituzten kenketak kalkulatzeko ikastetxeetan erabiltzen den ohiko algoritmoa azalduko du. Erregeletak erabiliko ditu bururakoak edo 10 oparitzen dizkiogu kontzeptua azaltzeko, ikasleek jakin dakitelako erregeleta laranjak 10 erregeleta zuriren balioa duela eta balio bera dutela erregeleta laranja batek edo 10 erregeleta zurik.

42

/25
2.10. BIDERKETAK 

2.10.1. Irakasleak hainbat adibide praktiko jarriko ditu biderketaren kontzeptua eta X ikur matematikoa aldiz hitzarekin erlazionatzeko.
1. adibidea: 
Egunero, jolastokira joan aurretik, bi gaileta banatzen dizkio taldeko arduradunak ikaskide bakoitzari; zenbat gaileta banatzen ditu egunero, 15 ikaskide badira? (2  gaileta x 15 ikaskide = 30 gaileta edo 2 gaileta 15 aldiz).

2. adibidea: 
“Eraiki 7 bagoi berde argiz osatutako trena erregeletak erabiliz.  Zenbat luze da?”. 7 x 3 = 21 (matematikoki).

Horren ostean, 16. fitxa egingo dute.

(16. fitxa)
2.10.2. “Biderketa batuketa errazago kalkulatzeko modua da”. Sarritan argudio hori erabiltzen da biderketak nola egin irakasten denean.
Esaterako, 6 × 3  edo 6 +6 +6 eginez gero, 18 da emaitza kasu bietan.  

Baina argudio horrek ez du balio beti, eta horixe azalduko du irakasleak adibide baten bidez.
Adibidea: “7 familia bizi dira eraikin berean. Familia bakoitzaren etxebizitzak 3 logela ditu. Logela bakoitzean, bi ohe daude, eta ohe bakoitzean, 2 izara. Zenbat izara daude guztira?”. Derrigorrean, biderketa egin behar da: 7 etxe x 3 logela x 2 ohe x 2 izara = 84 izara Batuketaren bidez, ez dago emaitza kalkulatzerik: 7+3+2+2 =14             
2.10.3. Biderketan, trukatze-propietatea betetzen da. Irakasleak, kontzeptu matematiko hori azaltzeko, erregeletak erabiliko ditu. 
Alde batetik,  3 erregeleta hori hartuko ditu, eta, bestetik, 5 erregeleta berde argi. Elkarren ondoan jarrita, zein den handiagoa galdetuko du. Geroago, erregeleta berdeak erregeleta horien gainean jarriko ditu. Berdinak direla egiaztatu ondoren, matematikoki adieraziko du arbelean: 3 x 5 = 5 x 3 = 15 erregeleta zuri.


Binaka jarrita, ikasle batek zenbait laukizuzen eraikiko ditu irakasleak jarritako adibideari jarraituz. Bikotekideak matematikoki adieraziko du idatziz. Amaitzeko, arbelean irudikatuko dute.

Jarraian, 17. fitxa egingo dute.

(17. fitxa)
2.10.4. Biderketa-taulak ikasteko, taulen arteko hainbat erlazio ezarriko ditu irakasleak.

1aren, 2aren, 5aren eta 10aren taulak batuketak landu direnean jorratu dira. Hirunaka zenbatzen edo 3aren taula ikasteko, trenak eraikiko ditu irakasleak erregeleta berde argiak erabiliz. Egunero, 5 minutuz errepasatuko ditu. 

4aren taula azaltzeko, adieraziko du 2aren taularen bikoitza dela, eta 6aren taula, 3aren taularen bikoitza. Gero, azalduko du 7aren taula 5aren eta 2aren  taulen batuketa dela, eta  8aren taula, 4aren taularen bikoitza. Amaitzeko, azalduko du gauza bera dela 9aren taula edo       (+ 10 – 1) kalkulatzea. 
Horrez gain, eskuak erabiliz biderketa-taulak buruz ikasten lagungarriak diren hainbat estrategia erabiliko ditu irakasleak (ikus 18. fitxa ).

3. Eckutatu 4 zenbakia duen atzamarra.

4. Zenbatu 4 zenbakiaren ezkerraldean dauden atzamarrak (3) eta 4 zenbakiaren eskuinaldean daudenak (6). Horixe da emaitza: (4 x 9= 36)





(18. fitxa)
2.10.5. Bikoitz (x 2), erdi (1/2), hirukoitz (x 3) eta heren  (1/3) kontzeptuak lantzeko, zenbait ariketa proposatuko ditu irakasleak (ikus 19. fitxa).

(19. fitxa)
2.10.6.  Irakasleak erregeleten kutxa hartuko du, eta esango du denon artean lurrean “taula pitagoriko” bat egingo dutela (horretarako, espazio handia behar da). Marrak irudikatzeko, zelo-papera eta erregela handia erabiliko dira. Behin taula pitagorikoa osatuta, hainbat ezaugarri aipatuko ditu (diagonaleko zenbakiek karratu forma dute; diagonalaren bi aldeetako zenbakiak errepikatuta daude, hau da, laukizuzen berdinak osatzen dituzte, nahiz eta kolore desberdinetako erregeletak erabili; 3 erregeleta arrosak edo 4 erregeleta berde argik laukizuzen berdinak eratzen dituzte, 12 erregeleta zuri dituztelako biek…). 

Irakasleak argazki bat aterako dio lurrean eratutako taulari, eta ikasgelako horman jarriko du. Gero, erregeletaz egindako taula pitagorikoa zenbakiz eginda banatuko du (20. fitxa).

(20. fitxa)
2.10.7. Irakasleak zenbait buruketa egiteko proposatuko du. Horretarako, ikasgelako egunerokotasunean izaten diren egoerak edo ikasleentzat esanguratsuak edo ezagunak diren egoerak planteatuko ditu. Buruketa horietako emaitza kalkulatzeko, ikasleek erabakiko dute zer algoritmo erabili, hau da, bakoitzak bere bidea aukeratuko du eta arbelean banan-banan azalduko dute.

1. adibidea:

 “Zenbat mahats-ale jan genituen, etxean Gabon zaharrean zazpi lagun elkartu baginen?”.
7 lagun afaltzen

12na mahats-ale

12 = 10 + 2 

(10 × 7) + (2 × 7) = 70 + 14 = 84 mahats-ale jan genituen.

2. adibidea:

“Eskolan boligrafo berriak erosi ditugu: boligrafo gorriak, urdinak eta berdeak. Pakete bakoitzean, 123 boligrafo badaude, zenbat boligrafo erosi ditugu guztira?”. 

123 × 3 = (100 × 3) + (20 × 3) + (3 × 3) = 369

              100 × 3 = 300

              20 × 3 = 60 

              3 × 3 = 9 

123 × 3 = 369



321 × 12 = 3.852
321 × (10 + 2) = 3.210 + 642 = 3.852

321 × 10 = 3.210

321 × 2 = 642 

300 × 2 = 600

  20 × 2 = 40

     1× 2 = 2 

2.10.8. Erregeletak erabiliz, lehenengo 10 zenbakien zenbaki karratuak osatuko ditu irakasleak, eta ikasleek  gauza bera egingo dute euren erregeletekin. Gero, honelako galderak egingo dizkie irakasleak: zer falta zaio 2ko karratuari (gorria) 3ko karratuak (berde argia) duen balio eta tamaina bera izateko (bi erregeleta gorri eta zuri bat)?; eta 4ko karratuari (arrosa) 5eko karratuak (horia) duen balio eta tamaina bera izateko?; 4ko karratuaren bikoitza al da 2ko karratua?; zenbat karratu gorri behar dira 4ko karratua osatzeko?

Galdera horien bidez, arau orokor hau ondorioztatzea da helburua: zenbaki karratu baten hurrengo zenbaki karratua = zenbaki karratu txikiena + 2 aldiz zenbaki txikiena + 1 
Adibidez: 3²= 2² + (2 + 2) + 1 




2.10.9. Hiru faktoreko biderketak egingo ditu irakasleak  (2 × 4 × 3) erregeletak erabiliz. Lehenengo eta behin, 4 erregeleta gorri hartuko ditu; gero, 3 altuera eraikiko ditu (ikus irudia). Ikasleek adibide gehiago asmatuko dituzte, eta besteen aurrean azalduko dituzte.

[image: image20.jpg]7

2.10.10. Irakasleak parentesiaren kontzeptua azalduko du erregeletak erabiliz.
( 3 + 2 ) × 4 = 20 

[image: image21.jpg]



2.11. ZATIKETAK

Zatiketaren atalak honako hauek dira: 
Zatikizuna : Zatitzailea = Zatidura
Zatiketaren emaitza ez bada zehatza, hondarra deitzen zaio banatu gabe gelditzen den zenbakiari.

Zatiketak lantzen hasteko, zatiketen 3 ezaugarri azpimarratuko ditu irakasleak, 3 ezaugarri horiek ematen baitute arazo gehien. 

Ezaugarriak:

1. Zatiketa biderketaren aurkako eragiketa da.

15 : 3 = 5 da, 3 × 5 = 15 delako

2. Hondarra ezin da zatitzailea baino handiagoa izan.

36 : 5 = 6 Emaitza ez da zuzena, hondarra (6) ezin delako izan zatitzailea baino handiagoa.  6 > 5 da. 
36 : 5 = 7 Emaitza zuzena da, hondarra (1) zatitzailea baino txikiagoa delako. 

3. (Zatitzailea × Zatidura) biderketak zatikizuna baino txikiagoa izan behar du. Ikasle askori kostatu egiten zaie ezaugarri hau ulertzea:
54 (zatikizuna) : 8 (zatitzailea) = 7 (zatidura)  Emaitza ez da zuzena, 8 (zatitzailea) × 7 (zatidura) = 56 delako.

56 ˃ 54 (zatikizuna). Beraz, hondarra ez da 2 (ikasle askok egiten dute akats hau).
3.4.1. Irakasleak zenbait jarduera proposatuko ditu erregeletak erabiliz zatiketaren kontzeptua azaltzeko.

Adibidea:

“9 gozoki baditut eta 2 umeren artean banatu behar baditut, zenbat gozoki emango dizkiot bakoitzari?”.
Saiatu egoera hori erregeleten bidez kalkulatzen. Gogoratu erregeleta handienak (kasu honetan, urdina) adieraziko duela banatu beharreko kopurua (9 gozoki) eta, gozokiak 2 umeren artean banatu behar direnez, erregeleta txikiagoak (kasu honetan, gorriak) erabili beharko direla. Gozokiren bat  soberan badago, hondarra deitzen zaio (kasu honetan, erregeleta zuria) .



Gero,  fitxa egingo dute (21. fitxa)

                                                        (21. fitxa)
3.4.2. Irakasleak azalduko du zatiketak kalkulatzeko ere batuketak, kenketak zein biderketak kalkulatzeko erabilitako modua (deskonposizioa, alegia) erabil daitekeela, eta adibide batzuk jarriko ditu.

36 ÷ 3 = 12

36 = 30 + 6 

(30 ÷ 3) + ( 6 ÷ 3) = 10 + 2 = 12

78 ÷ 7 = 11   Hondarra = 1 
78 = 70 + 8 

(70 ÷ 7 ) + ( 8 ÷ 7) = 10 + 1 = 11

324 ÷ 2 = 162
324 = 300 + 20 + 4

(300 ÷ 2) + (20 ÷ 2) + (4 ÷ 2) = 150 + 10 + 2 = 162

4. GAIA: ZATIKIEKIN ETA ZENBAKI HAMARTARREKIN LANEAN 

Zatikien kontzeptua ulertzeko, oso lagungarriak dira erregeletak. Lehenik eta behin, bideo hau ikusiko dute ikasleek: call "one" anything you like.

Bideoan ikusitakoari jarraituz, edozein erregeleta hartu eta 1 deituko dio irakasleak. Gero,  beste erregeleta batzuk (berdinak izango dira beren artean) erabiliz adieraziko ditu erregeleta  horren (1) zatikiak.

[image: image23.jpg]B




                       
1 = ⁹⁄₉ = (⅓ + ⅓ + ⅓) = (⅟9 + ⅟9+ ⅟9+ ⅟9+ ⅟9+ ⅟9+ ⅟9+ ⅟9+ ⅟9)

Gero, erregeleta arrosa bat hartu, eta bi erregeleta berdinetan banatzerik dagoen galdetuko du. Erregeleta gorri bi hartuko ditu, eta erregeleta gorri bakoitzak erregeleta arrosaren erdia adierazten duela azalduko du. Bukatzeko, erregeleta arrosa lau zati berdinetan banatu daitekeela esango du, eta lau erregeleta zuri hartuko ditu. Erregeleta zuri bakoitzak erregeleta arrosaren laurdena adierazten duela azalduko du.

1 = ⁴⁄₄ = (⅟2 +  ⅟2 ) = (⅟4 + ⅟4 + ⅟4 + ⅟4 ) 
2.12.  Irakasleak orri zuri bat hartuko du, eta ikasleei orri zuri bana banatuko die. Gero, berak emango dituen aginduak betetzeko eskatuko die. Lehenengo eta behin, orria erdibitu egingo du. Erdibitutako orriaren zati baten, ⅟2 idatziko du, eta ikasleei horixe egiteko esango die. Jarraian, orriaren beste erdia hartu, eta erdibitu egingo du.  Lortutako 2 zatietako baten, ⅟4  idatziko du. Ikasleek gauza bera egingo dute. Gelditzen den beste orri zatia lau aldiz erdibituko du, eta lortzen joango den zati horietan ⅟8, ⅟16, ⅟32 eta ⅟64 idatziko du. Ondoren, ikasleek gauza bera egingo dute. Azkenik, zati guztiak moztu ondoren, zelo-papera erabiliz orri zuria osatuko dute puzzle baten antzera. 

     Bukatzeko, 22. fitxa beteko dute ikasleek.

(22. fitxa)
2.13. Zatikien eta zenbaki hamartarren arteko erlazioa azalduko du irakasleak, eta 23. fitxa beteko dute ikasleek. 

(23. fitxa)

3. GAIA: BESTE ERABILERA BATZUK

Nahiz eta gure proposamena hemen bukatu, erregeletak baliatuz beste erabilpen batzuen aipamena egitea gustatuko litzaiguke:
· Zenbaki hamartarrak eta zatikiak lantzeko adibideak proposatu dira hemen, baina zenbaki horien arteko eragiketak (batuketak, kenketak, biderketak eta zatiketak) egiteko ere oso baliagarriak dira erregeletak.

· Gauza bera esan daiteke erroketei buruz (zenbaki kuboak, aipatu dira lan honetan zenbait jardueratan).

· Luzerak neurtzeko (erregeletak baliatuz tamaina txikiko gauzak neurtzea; adibidez, mahaiak) eta neurrien arteko baliokidetasunak lantzeko ere oso aproposak dira (adibidez, 10 cm = 1 dm = erregeleta laranja).
· Forma geometrikoen azalerak eta bolumenak kalkulatzeko eta hobeto ulertzeko ere oso baliagarriak dira.



6 × 6 = 36 cm²

Oharra: lanaren sarreran aipatu bezala, proposamen honetan agertzen diren jarduerak adibide gisa hartu, eta beste horrenbeste sortzeko bidea zabaltzea izan da gure asmoa. 

Adi! Ikasleei ohartaraziko diegu arau matematiko bat agertu dela: zenbakiak banan-banan handitzen edo txikitzen  dira.








Adi! Jarduera honek  arau matematiko garrantzitsu bat jorratzeko aukera ematen du: 10 unitatek hamarreko bat osatzen dute.


 (1-10 zenbakien konposizioa-deskonposizioa menderatuta, hamarrekoen kontzeptua eta kalkulua ulertzeko bidea erabat errazten du). 

